
SETORE  6   -   POLÌTICAS SOTZIALES E GENERATZIONALES

DETERMINATZIONE DE SU DIRIGENTE

Nùmeru 491 de su Registru Generale

De su 25/03/2025

Ogetu:  FDS  349  –  L.R.  20/07.  IMPINNU  DE  GASTU  PRO  N.46
BENEFITZIÀRIOS. IN PIESSINNU, TRA CUSTOS, 1 PRO SU MESE DE
GHENNÀRGIU 2025 E 45 PRO S’ANNU 2025

Proposta Nùmeru 518 de su 11/03/2025

N° Proposta: 518 de su 11/03/2025 arribada in Ragioneria in data 20/03/2025

Setore: SETORE 6 - POLÌTICAS SOTZIALES E GENERATZIONALES

DETERMINATZIONE DE SU DIRIGENTE

Ogetu:  L.R.  20/07.  IMPINNU  DE  GASTU  PRO  N.46  BENEFITZIÀRIOS.  IN
PIESSINNU, TRA CUSTOS 1 PRO SU MESE DE GHENNÀRGIU 2025 E 45 PRO
S’ANNU 2025

SU DIRIGENTE

DADU ATU  chi custu provedimentu est cunforme a is indicatziones de s’Amministatzione cun
riferimentu in piessinnu a:

• sa Deliberatzione de su Consìgiu Comunale n. 117 de su 20.12.2024 de aprovatzione de sa
Nota  de  annoamentu  DOCUMENTU  ÙNICU  DE  PROGRAMMATZIONE  (DUP)
2025/2027 – ART. 170 comma 1 de su D.LGS 267/2000;

• sa Deliberatzione de su Consìgiu Comunale n.118 de su 20.12.2024 de aprovatzione de su
Bilantzu de Previsione Finantziàriu 2025/2027 e de sa nota de integratzione;

• sa Deliberatzione de sa Giunta Comunale n. 345 de su 30.12.2024 chi pertocat su “PIANU
ESECUTIVU DE GESTIONE – APROVU”;

• sa  Deliberatzione  de  sa  Giunta  Comunale  n.  22  de  su  07.02.2024  chi  pertocat  sa
“Aprovatzione Pianu integradu de Atividade e Organizatzione” (PIAO) pro is tres annos de
su 2025 a su 2027 e modificatziones e intregratziones a sighire;

POSTU IN DAE IN ANTIS chi s’art. 6 de sa L.R. n. 20/97 previdet s’erogatzione de unu sussìdiu
econòmicu a su mese pro is persones residentes in Sardìnnia chi tenent una invalididade dèpida a
isentimentu mentale e chi sunt in istadu de bisòngiu econòmicu;

LEADU A CUNSIDERU  chi s’art.  4 de sa L.R. 26.2.1999 n. 8 disponet su trasferimentu a is
Comunas  de  is  funtziones  amministrativas  chi  pertocant  sa  cuntzessione  e  s’erogatzione  de  is
sussìdios ex L.R. 15/92 e L.R. 20/97 pro is isentes mentales;

AVERIGUADU CHI  sa Determinatzione Dirigentziale n. 181 de su 10/02/2025 chi pertocat sa
CUNTZESSIONE E EROGATZIONE DE SUSSÌDIOS PRO CATEGORIAS PARTICOLARES
DE TZITADINOS, L.R. 26 FREÀRGIU 1999 N. 8, ART. 4, ART 10, COMMA 2 E L.R. 9/2004,
ART. 1 COMMA 1 LÌTERA F), CONSTATATZIONE DE SU FINANTZIAMENTU REGIONALE
PRO S’ANNU 2025 disponet s’averiguamentu a subra de su capìtolu de intrada 4160-FDS 349- pro

2.261.420,74 pro finantziare is capìtolos de su Fundu Regionale pro sa non-autosufitzèntzia, pro sa
cuntzessione e erogatzione de sussìdios pro categorias particolares de tzitadinos, L.R. 26 freàrgiu
1999 n. 8, art. 4, commas 1, 2, 3, 7 art 10, comma 2. 

POSTU IN DAE IN ANTIS chi cun Determinatzione Dirigentziale n. 410 de su 12/02/2025 si leat
unu impinnu de gastu pro n. 80 benefitziàrios e tra custos n. 4 pro su perìodu freàrgiu-mese de idas
2025, n. 4 pro su perìodu martzu-mese de idas 2025 e n. 72 pro s’annu 2025 pro unu totale de
323.895,62.

BIDAS is  rechestas  in  prus  arribadas  e  arreguadas  in  is  atos  de  s’ufìtziu,  e  averiguada  sa
regolaridade issoro, paret chi serbat leare s’impinnu de gastu, cunforma a sa L.R. 20/97, pro n. 46
benefitziàrios e tra custos 1 pro su mese de ghennàrgiu 2025 e n. 45 pro s’annu 2025 pro unu totale
de  € 197.326,43,  comente  indicadu  in  s’elencu  alliongiadu  a  custu  atu,  totu  intreu  e  in  forma
reservada, pro nde fàghere parte integrante e sustantziale.

BIDU s’artìculu 107 “Funtziones e responsabilidades de sa dirigèntzia” de su Decretu Legislativu n.
267 de su 18.8.2000, Testu ùnicu de is leges a subra de s’ordinamentu de is entes locales.

BIDU su Regulamentu  a subra de s’Ordinamentu de is Ufìtzios e de is Servìtzios.

BIDU su D. Lgs. n. 267/2000 artt. 183 e 191.

BIDU su D. Lgs. n. 118/2011 e mm.ii. a sighire. 

BIDU  Su Decretu Sindacale nùmeru 04 de su 02.02.2024 chi dat a sa sutascrita s’incàrrigu de
Dirigente de su Setore Polìticas Sotziales.

BIDU s’Istatutu Comunale.

BIDOS:
• PIAO pro is tres annos 2025/2027;
• su DPR n. 62/2013 – Còdice de su Cumportamentu de is dipendentes pùblicos;
• su Còdice de Cumportamentu de su Personale de sa Comuna de Quartu Sant’Aleni aprovadu

cun Deliberatzione  de sa Giunta Comunale n. 10 de su 30.01.2014 e mm.ii. a sighire.

DADU ATU chi:
• custu  provedimentu  est  sutapostu  a  is  òbligos  de  publicatzione  dados  in  sa  setzione

Amministratzione  trasparente  –  suta  setzione  Provedimentos,  cunforma  a  su  chi  est
prevìdidu de is artt. 26 e 27 de su D.Lgs. n. 33 de su 14 martzu 2013 e mm. ii. a sighire;

• su Responsabile de custu Protzedimentu cunforma a s’art. 5 de sa L. 241/1990 e mm.ii. a
sighire est Silvia Frau giusta dispositzione de servìtziu adotada cun òrdine de su 18.02.2019
– Prìsia 25399.

AVERIGUADU in su rispetu de sa normativa in vigèntzia, chi in custu atu non b’at una positzione
de conflitu de interessos/incumpatibilidade dae parte de sa sutascrita Dirigente e de s’istrutore de su
protzedimentu.

CUMPROADA dae su responsàbile de custu protzedimentu amministrativu contàbile, feti pro su
chi  pertocat  s’istrutòria  de  custu  atu  amministrativu,  sa  regolaridade  de  sa  documentatzione
presentada dae is benefitziàrios, arreguada in is atos de s’ufìtziu e s’esistèntzia de is cunditziones
chi serbent pro licuidare su benefìtziu pedidu.

DADU ATU  chi  s’istrutòria  chi serbet  pro adotare custu atu est  acabada de maneda positiva e
cunsideradu de pòdere atestare sa regolaridade e sa curretesa de s’atzione amministrativa, a subra de
custu atu si dat su parare de regolaridade tècnica cunforma a e pro is efetos de su chi disponet s’art.
147 bis de su TUEL.

DETÈRMINAT

1. DE LEARE ATU de s’elencu de is utentes benefitziàrios de is sussìdios, cunforma a sa L.R.
20/97 e de is datos in relata, inoe alliongiada comente a parte integrante e sustantziale de
custu atu e chi benet trasmìtida in forma riservada a su Setore Programmatzione econòmicu
finantziàriu – contollu de gestione – controllu partetzipadas. 

2. DE IMPINNARE, pro more de is resones mentovadas in sa premissa, s’importu totale de €
197.326,43  comente  a  integratzione  de  s’impinnu  a  in  ante  n.  1095/0-2025,  pro  n.  46
benefitziàrios e  tra  custos 1 pro su mese de ghennàrgiu 2025 e n.  45 pro s’annu 2025,
dillindados  mègius  in  s’elencu  alliongiadu  a  custu  atu  comente  a  parte  integrante  e
sustantziale chi est trasmìtida in forma riservada a su Setore Programmatzione econòmicu
finantziàriu – contollu de gestione – controllu partetzipadas. 

3. LEARE IN CONTU su gastu de  € 197.326,43, in su capìtolu 92400/2015 comente sighet:
Finantziamentu  RAS  2025,  comente  indicadu  in  s’alliòngiu  Atestadu  de  cobertura
finantziària chi faghet parte integrante e sustantziale de custu atu – FSD 349 – tzentru de
costu n. 17.140.00009-140900.

4. DE  ATESTARE s’esigibilidade  de  is  obligatziones  prevìdidas  de  custu  atu  intro  de
s’esertzìtziu  2025,  tentu  in  contu  chi  totus  is  obligatziones  passivas  perfetzionadas
giuridicamente cunforma a s’art. 183 comma 5 bis de su D.Lgs. 267/2000 e mm.ii. a sighire,
devent  èssere  registradas  in  is  iscrituras  contabiles  e  imputadas  a  s’esertzìtziu  inoe
s’obligatzione iscadet, segundu is modalidades prevìdidas dae su printzìpiu aplicadu dae sa
contabilidade finantziària prevìdida in s’alliòngiu n. 4/2 de su D.Lgs 23 de làmpadas 2011,
n. 118.

5. DE PROVIDIRE a sa licuidatzione cun atu a sighire.
6. DE ACUMPRIRE  a is obligos de publicatzione de is datos presentes in custu atu in su

giassu de s’Ente – Setzione Amministratzione Trasparente – cunforma a is dispositziones de
is artt. 26 e 27 de su D. Lgs. n. 33 de su 14 de martzu e mm.ii. a sighire.

7. DE DARE ATU chi custu provediementu:

• at  a  èssere  trasmìtidu  a  su  Dirigente  de  su  Setore  Programmatzione  econòmico
finantziària – controllu de gestione – controllu partetzipadas proite previdet impinnus de
gastu e at a diventare esecutivu cun s’apositzione de su visto de regolaridade contàbile
chi  atestat  sa  cobertura  finantziària,  cunforma  a  s’art.  183  comma  7  de  su  D.Lgs.
267/2000 e mm.ii. a sighire.

• at a èssere publicadu in s’albu pretòriu in-lìnia de custu Ente pro 15 dies.

S’istrutore: (FrauS)                                                                                                  SU DIRIGENTE DE SU SETORE

                                                                                                                                                Lorena Cordeddu

Vistos

Datos de sa proposta

Proposta Nr. 2025/518

Setore Proponente: SETORE 6 – POLÌTICAS SOTZIALES E GENERATZIONALES

Ufìtziu Proponente: Ufìtziu Servìtzios Amministrativos e Sòtzio-Assistentziales

Ogetu: IMPINNU DE GASTU PRO N.46 BENEFITZIÀRIOS. IN PIESSINNU, TRA CUSTOS 1 PRO SU 

MESE DE GHENNÀRGIU 2025 E 45 PRO S’ANNU 2025.

Nr. adotzione setore: 127                 Nr. adotzione generale: 491

Data de adotzione: 25/03/2025

Vistos tècnicos

Ufìtziu Proponente (Ufìtziu Servìtzios Amministrativos e Sotzios-Assistentziales)
____________________________________________________________________________________________
Pro su chi pertocat sa regolaridade tècnica de custa proposta, cunforma a s’art. 49, comma 1, TUEL – D. Lgs n. 267 de
su 18.08.2000, est espressadu visto A FAVORE.

Resumu parre: Visto a favore

Data 20/03/2025                                                                                            Su Responsàbile de Setore
                                                                                                                        Dott.ssa Laura Cordeddu

Visto contàbile
SETORE 2 – PROGRAMMATZIONE ECONÒMICO FINANTZIÀRIA – CONTROLLU DE 
GESTIONE .CONTROLLU PARTETZIPADAS
____________________________________________________________________________________________
Pro su chi pertocat sa regolaridade tècnica de custa proposta, cunforma a s’art. 49, comma 1, TUEL – D. Lgs n. 267 de
su 18.08.2000, est espressadu visto A FAVORE.

Resumu parre: Visto a favore

Data 20/03/2025                                                                                            Su Responsàbile de Setore
                                                                                                                        Dott.ssa Laura Cordeddu

DATOS DE PUBLICATZIONE

Custa  determinatzione  de  su  SETORE  6  –  POLìTICAS  SOTZIALES  E
GENERATZIONALES,  nùmeru  491  de  su  25/03/2025,  est  publicada  in  s’albu
pretòriu de sa Comuna sa die de su 25/03/2025 e at a abarrai publicada pro 15 dies
unu in fatu a s’àteru finas a su 09/04/2025

Còpia analògica cunforme a s’originale Digitale pro impreu amministrativu

Emìtida su ___/___/_____

Su Funtzionàriu incarrigadu

________________________________

